
Esther Ferrari

Da isch de Tuume
Chinderspröchli zom verzelle,  

singe ond spile (mit CD)

4

Da isch de Tuume

Da isch de Tuume 
Dä hett gern Pfluume
Die mönd aber zerscht riife 
Bis denn lerned mer pfiife  

Onder em Hag döreschlüüfe
Loose wie d Vögel tönd pfiife 

Nüd de Zwickdroot aagriife
Ziit vegood ond d Pflume tüend riife

Dä baut en Schneemaa

Dä baut en Schneemaa
Dä lääd em d Schleife n aa
Dä holt en Huet
Dä holt en Bese
Do rüeft da chlii, chlii Büebli
Jetzt fählt no e Rüebli
För d Nase, die macht mer doch ase



6

Dä baut en Schneemaa

Dä baut en Schneemaa
Dä lääd em d Schleife n aa
Dä holt en Huet
Dä holt en Bese
Do rüeft da chlii, chlii Büebli
Jetzt fählt no e Rüebli
För d Nase, die macht mer doch ase



8

Föf Chreie

Föf Chreie flüüged ringselomm, huak, huak, huak 
Di erst säd: Lueg dei en Chriesibomm, huak, huak, huak
Di zweit säd: Doo chönd mer ös vertue 
Di drett säd: I flüüge zoberscht ue, huak, huak, huak
D Chriesi ghöred ös elää, samt Chriesistiil ond Chriesistää
Du Chliinne, du chonnscht glich all z spoot
Bliib du grad of em Telefondroot
Nee, rüeft de Chlii Die Chriesi ghöred au mii, huak, huak, huak
Si flüüged ali of de Bomm
Off emol macht s: Piff, piff, pomm, pooo
Ond ali Chreie flüüged devoo, huak, huak, huak





10

Dä ischt chrank, mos in Spitol

Dä ischt chrank, mos in Spitol
Dä bsuecht en all Tag zwää-, drüümool.
Dä get e Sprötze,
Dä fröget: Tuet s weh?
De Chlii säd: Wotsch Coci, Zitro
Oder Schoggiglasseé?

Föf  Entli

Föf chlinni Entli
Äs henderem andere dree
Föf chlinni Entli
Sueched de Weg zom See
Zmol lauft gär alls chrüz ond quer
Ond d Auto raased hii ond her
D Entli händ e grossi Not
Ali Ample lüüchted root
Chönd d Entli warte. Döred s goo
Sölled s flüüge, fladdere stooh
Polizeisirene, Polizei
Tüüü Tüüü 
De Weg för d Entli dä isch frei

Föf Gäässli

Em Puur sönd föf Gäässli veloffe
Si sönd bim Haag onne döre gschloffe
S Flöclkli, s Wiissröckli, s ghornet Böckli 
D Gumperi ond de Floo
Sönd alli devoo 
Wo sönd s ächt woo?
Mähhh, mähhh

S Flöckli bettled vor Nochburs Huus
S Wiissröckli ropft d Salotsetzli us
S ghornet Böckli wie domm
Fresst de änzig Epfel vom Epfelbomm
D Gumperi jockt off de Tisch wie zom pralle
Ond loot e paar bruuni Bölleli falle 
Hee sälewie!
Nüd i miis Beckeli ie!
Ond ii, meckeret de Floo 
Laufe devoo
Di schönschte Blueme han i scho gfresse
Jetzt möchte i emol e Pizza go esse.
Mähh mäh eu geb i kää!“

D Frau Babette

Da isch d Frau Babette
Met erne vier Töchtere dene nette
Da ischt d Melanie, die fahrt Snoboard ond Schii
D Sina cha tanze ond springe
Ond dLaura cha ali Lieder schö singe
No di Chlii setzt am Bode
Rüehrt im Topf met ere Chelle
Ond säd:  I bi hässig
Niemer tuet mer e Gschichtli vezelle
I moss no rüehre met däre Chelle
Jetzt isch als en Brei, kä Nutella

E Hand voll Chüe

Chüe hät s vier
Da isch de Stier  
De Gort, di Gschägget, 
Die met de Horn ond di chlii Bruu
Ali mached Muh
De Puur bisch du!
Geb allne z fresse
E chli Salz nüd vergesse

